
СТ.бр.138/13
 ОСНОВНИОТ СУД ВЕЛЕС како првостепен суд во совет судијата Александар 
Шопов како претседател на стечаен совет и судиите Ангел Трипчев и Валентина 
Ѓорѓиевска како членови на советот, постапувајќи во отворената стечајна постапка над 
должникот Друштво за производство и преработка на брашно ЖИТОМЕЛ АД Куманово 
-во стечај, постапувајќи во согласност со чл.208 од Законот за стечај (Сл.Весник на РМ 
бр.55/97 со измени и дополнувања), на ден 04.01.2024 година го донесе следното

Р  Е  Ш  Е  Н  И  Е 

 СЕ СВИКУВА Завршно Собрание на доверители на стечајниот должник Друштво 
за производство и преработка на брашно ЖИТОМЕЛ АД Куманово -во стечај, кое ќе се 
одржи на ден 31.01.2024 година во 11,00 часот во просториите на Основен суд Велес во 
судница бр.4, со следниот 

ДНЕВЕН РЕД

 1. Разгледување и расправање по завршна сметка и завршен извештај 
 2. Истакнување на приговори против завршната сметка и завршниот извештај
 3. Потврдување на план за конечна распределбa.

 Планот за конечна распределба, завршниот извештај и завршната сметка се 
депонирани во стечајното досие и се достапни на увид на стечајните доверители во 
просториите на Основен суд Велес, секој работен ден од 8,00 до 15,00 часот.

 Да се објави оглас на огласна табла и веб страна на судот, во Службен весник на 
РСМ, на веб страната на ЦР на РСМ и во еден дневен весник.

О  б  р  а  з  л  о ж  е  н  и   е

 
 Пред овој суд во тек е стечајна постапка отворена над имотот на стечајниот 
должник  Друштво за производство и преработка на брашно ЖИТОМЕЛ АД Куманово -во 
стечај.

 Во текот на постапката согласно одлуките на Извештајното собрание на 
доверители одржано на 24.12.2014 година и одлуките на Одборот на доверители, 
извршена е продажба на имотот на должникот кој влегува во стечајна маса така што, со 
план за прва авансна распределба се намируваат доверители со парични средства во 
висина од 40.113.313,00 денари, со план за втора авансна распределба се намируваат 
доверители со парични средства во висина од 48.035.737,00 денари, со план за трета 
авансна распределба се намируваат доверители со парични средства во висина од 
26.116.571,00 денари, со план за четврта авансна распределба се намируваат 
доверители со парични средства во висина од 5.637.489,00 денари, а со последниот план 
за распределба кој ги опфаќа сите претходни авансни распределби, доверителите се 
намируваат со парични средства во вкупна висина од 121.677.797,00 денари. Пред 
заклучување на стечајната постапка, поради стекнат дополнителен недвижен имот кој 
согласно одлука на Собранието на доверители е впаричен, изготвен е план за конечна 
распределба со кој се намируваат доверители со допонителни парични средства во 
висина од 7.999.843,00 денари, а овој план ги опфаќа сите претходни авансни 
распределби, така што со последната конечна распределба доверителите се намируваат 
со парични средства во вкупна висина од 129.677.640,00 денари. Истовремено, во текот 
на постапката извршено е и намирување на доверителите преку распределба на имот кој 
не е впаричен во текот на стечајната постапка, а во вредност од 26.197.180,00 денари, со 
што вкупното намиување на доверителите во оваа стечајна постапка заклучно со планот 
за конечна распределба изнесува 155.869.979,00 денари што претставува 51,24% од 

утврдените побарувања на доверителите.

 Од страна на Одборот на доверители на ден 11.12.2023 година едногласно е 
донесена одлука со која се дава согласност на Планот за конечна распределба, 
Завршната сметка и Завршниот извештај. 

 По депонирањето на Планот за конечна распределба во стечајното досие, на ден 
11.12.2023 година објавен е оглас на огласната табла и веб страницата на судот, со кој се 
известуваат сите стечајни доверители дека Планот за конечна распределба е достапен 
на увид на стечајните доверители, кои имаат право на приговор во рок од 8 дена од денот 
на објавување на огласна табла на Основен суд Велес, во согласност со чл.208 ст.3 в.в. 
чл.205 ст.1 од Законот за стечај (Сл.Весник на РМ бр.55/97 со измени и дополнувања). 
Идентичен оглас е објавен и во два најтиражни дневни весника кои се дистрибуираат на 
територијата на целата држава и тоа, дневните весници Нова Македонија на ден 
13.12.2023 година и Вечер на ден 13.12.2023 година. Против планот за конечна 
распределба во законски рок не е поднесен приговор од ниту еден стечаен доверител.

 При ваква состојба, следуваше стечајниот совет да свика Завршно Собрание на 
доверители и да одлучи како во изреката на решението, а согласно одредбите од чл.208 
од Законот за стечај.

ОСНОВЕН СУД ВЕЛЕС, СТ.бр.138/13 од 04.01.2024 година

           Претседател на стечаен совет,
                    Судија
         Александар Шопов

ПРАВНА ПОУКА:
Против ова решение не е дозволена жалба
 
 ДН:  -стечаен управник                              
         -сите доверители преку оглас на гласна табла и веб страна на судот   

